
Abstrak

Sumber tenaga adalah amat penting untuk sesebuah negara. Terdapat sumber tenaga
konvensional utama yang sering digunakan sebagai sumber tenaga iaitu minyak
mentah dan arang batu. Namun, sumber tenaga yang utama ini semakin berkurangan,
kerana rizab petroleum yang semakin sedikit. Masalah ini akan menyebabkan bekalan
sumber tenaga akan berkurangan untuk memenuhi permintaan tenaga yang semakin
meningkat dan akan menjejaskan aktiviti ekonomi negara. Oleh kerana itu, untuk
memenuhi permintaan sumber tenaga agar sentiasa mencukupi untuk setiap pengguna
dan aktiviti ekonomi, sumber tenaga alternatif harus digunakan, seperti tenaga boleh
diperbaharui. Sumber tenaga boleh diperbaharui adalah salah satu alternatif yang dapat
membantu meningkatkan sumber tenaga negara. Kajian ini akan cuba mengenal pasti
faktor-faktor yang akan mempengaruhi penggunaan tenaga boleh baharu di Malaysia.
Adakah faktor ini memberikan hubungan jangka panjang dan pendek. Selain itu, kajian
ini juga untuk mengetahui keadaan semasa penggunaan tenaga boleh baharu di
Malaysia. Terdapat enam pembolehubah telah dipilih didalam kajian ini iaitu tenaga
boleh baharu sebagai pembolehubah bersandar, manakala KDNK perkapita, kadar
pengangguran, aliran masuk pelaburan langsung asing, harga minyak mentah dan
pelepasan karbon sebagai pembolehubah bebas. Kajian ini telah mengunakan data
sekunder untuk menyelidik keadaan semasa penggunaan tenaga boleh baharu seperti
penggunaan tenaga hidro, solar, biomass, dan biogas dengan membuat berbandingan
data antara tahun. Selain itu, kajian menggunakan data siri masa untuk menganggarkan
faktor-faktor penggunaan tenaga boleh baharu di Malaysia antara tahun 1981 hingga
2015. Kajian ini telah mengunakan kaedah Autoregressive Distributed Lag (ARDL)
sebagai kajian emprikal. Kajian ini turut mengunakan teknik ekonometrik seperti Unit
Root Test, Bounds Test, Cointegrating dan long-run test. Hasil kajian ini mendapati
mempunyai hubungan jangka panjang yang signifikan dan korelasi yang positif antara
tenaga boleh baharu dan KDNK perkapita, kadar pengangguran, aliran masuk
pelaburan langsung asing, harga minyak mentah dan pelepasan karbon di Malaysia.

Kata kunci: tenaga boleh baharu, penggunaan tenaga, struktur tenaga, pelepasan
karbon, KDNK



Abstract

Energy resources are very important for a country. There are major conventional
sources of energy that are often used as energy sources such as crude oil and coal.
However, these major sources of energy have diminished, as petroleum reserves are
getting smaller. This problem will cause the supply of energy sources to be decreased
to meet rising energy demands and will affect the country's economic activity.
Therefore, to meet the demand for energy resources to be sufficient for every consumer
and economic activity, alternative energy sources should be used, such as renewable
energy. A renewable energy source is one of the alternatives that can help increase the
country's energy resources. This study will try to identify factors that will affect the
use of renewable energy in Malaysia. Does this factor provide long-term and short-
term relationships. In addition, this study is also to know the current state of renewable
energy in Malaysia. There are six variables chosen in this study: renewable energy as
a dependent variable, while GDP per capita, unemployment rate, inflows of foreign
direct investment, crude oil price and carbon emissions as independent variables. This
study has used secondary data to investigate the current situation of renewable energy
such as hydropower, solar, biomass, and biogas using comparable data between years.
In addition, the study uses time series data to estimate renewable energy consumption
factors in Malaysia between 1981 and 2015. This study has used the Autoregressive
Distributed Lag (ARDL) method as empirical study. This study also uses econometric
techniques such as Unit Root Test, Bounds Test, Cointegrating and long-run test. The
results of the study found significant long-term relationships and positive correlation
between renewable energy and per capita GDP per capita, unemployment, foreign
direct investment inflows, crude oil prices and carbon emissions in Malaysia.

Keywords: renewable energy, energy consumption, energy structure, carbon
emissions, GDP

BAB SATU
PENDAHULUAN

1.1 Pengenalan.

Pada masa kini, dunia semakin maju dan membangun, bahan api merupakan sumber yang
sangat penting dan strategik untuk pembangunan dan kemajuan sesebuah Negara.
Kenaikan harga bahan bakar di pasaran dunia akan secara langsung memberikan kesan
kepada pembangunan dan perancangan ekonomi Negara pada masa akan datang.
Seiringan dengan perkembangan sosial, budaya dan ekonomi serta informasi, sumber
tenaga seperti bekalan elektrik menjadi salah satu keperluan masyarakat di kawasan
bandar dan luar bandar. Elektrik adalah salah satu tenaga yang amat penting dalam
kehidupan seharian. Oleh kerana itu, ini adalah penting untuk memenuhi permintaan

elektrik supaya bekalan elektrik sentiasa mencukupi untuk setiap pengguna

